
सोमवार, 12 दिसम्‍बर, 2016/21 अग्रहायण, 1938 (शक)
एन.एच.ए.आई. द्वारा छह लेन परियोजनाओं का कार्यान्‍वयन
2989. श्रीमती विजिला सत्‍यानंत: 

क्या सड़क परिवहन और राजमार्ग मंत्री यह बताने की कृपा करेंगे कि: 

(क) क्‍या सरकार स्‍वर्ण चतुर्भुज परियोजना के तर्ज पर छह लेन परियोजनाओं के कार्यान्‍वयन के लिए निर्णय लेने हेतु भारतीय राष्‍ट्रीय राजमार्ग प्राधिकरण (एनएचएआई) बोर्ड को अधिकार देने पर विचार कर रही है; 

(ख) यदि हां, तो तत्‍संबंधी ब्‍यौरा क्‍या है;  

(ग) क्‍या एनएचएआई द्वारा कार्यान्‍वित की जाने वाली प्रस्‍तावित परियोजनाएं पत्‍तनों तथा विनिर्माण केन्‍द्रों जैसे आर्थिक महत्‍व के क्षेत्रों को जोडेंगी;
(घ) यदि हां, तो तत्‍संबंधी ब्‍यौरा क्‍या है? 
उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क):
जी, नहीं । 
(ख):
प्रश्‍न नहीं उठता । 
(ग) एवं (घ):
भारत की एलपीआई रैंकिंग में सुधार लाने और साथ ही में उद्योग को लागत प्रभावी बनाने के संबंध में अत्‍यधिक प्रतिस्‍पर्धी बनाने और समय-सीमा के संबंध में अत्‍यधिक विश्‍वसनीय बनाने के उद्देश्‍य से संभार-तंत्र दक्षता संवर्द्धन कार्यक्रम (एलईईपी) के संबंध में विश्‍व बैंक तकनीकी सहायता कार्यक्रम के अंतर्गत एक अध्‍ययन कराया गया है । इस अध्‍ययन में आर्थिक कोरिडोरों, संभार-तंत्र पार्कों का विकास करने, अंतर्राज्‍यीय भाड़ा यातायात संचालन का सरलीकरण, इलेक्‍ट्रॉनिक टोल संग्रहण (ईटीसी) का कार्यान्‍वयन, संभार-तंत्र की दक्षता में सुधार लाने के लिए मौजूदा अवसंरचना आदि का उन्‍नयन करने की सिफारिश की गई है । इस अध्‍ययन में संभार-तंत्र दक्षता संवर्द्धन कार्यक्रम के अंतर्गत आर्थिक कोरिडोरों, इंटर कोरिडोरों और फीडर रूटों को अभिज्ञात किया गया है, जिसे प्रस्‍तावित ‘भारतमाला’ परियोजना के अंतर्गत विकसित किया जाना है । कोरीडोर का विवरण नीचे दिया गया है:-
आर्थिक कोरिडोर
: 44 अदद
इंटर कोरिडोर
: 65 अदद
फीडर रूट
: 115 अदद 

